
PLATONIS EYTYXIA RETRACTATA, SEU QUOAD HUMANA
IN REBUS GERENDIS PROSPERITAS VIRTUTI
CONIUNCTA SIT

scripsit

ABSTRACT: This article attempts to answer the question of the degree to which Platonic
gvtuyia, understood as fortuitous success, results from favourable external circumstances, and to
what extent it is connected to the preparedness of the individual experiencing it to face life’s chal-
lenges, in other words, to their life virtue (dpetn), whose inseparable component is practically con-
ceived wisdom (co@ia). It is demonstrated that only success in undertaken endeavours (gvtvyio)
arising from such practical wisdom can serve as the foundation for the fullness of life’s happiness
designated as evdapovia.

Tres apud Graecos adhibitae sunt voces ad vitae humanae prosperitatem
pertinentes, e quibus gvdaipovia, vitae beatae nomen, primum et frequentia et
vi locum obtinet, sequentibus designationibus fortunae faventis, quod gotvyia
dicitur, atque etiam — vox est gvfvpia — interni status nulla sollicitudine extur-
bati. Quae tria apud Platonem eodem auctoritatis gradu obveniunt, hac nuper
commemorata gvBvuia vix conspicienda legentibus, latius aliquid occurrente
gvtuyiog voce, atque dominante et numero et pondere gvdopoviag illius ap-
pellatione. Id inter ultima duo discrimen explanari potest perexigua philosophi
fiducia in fortunae favorem, cum beatitudo humana in pace quadam interna et
convenienter praeparata mente imprimis poni debeat'.

Quae cum ita sint, praecipua cum attentione examinandus videtur Euthydemi
Platonici locus, in quo illa edtuyia, inter maxima optanda hominibus bona col-
locata, cum scientia humana artissime iuncta esse arguitur. Exemplo afferuntur
medicus doctus, curationis de salute prosperae custos optimus, arte sua pollens
gubernator, bene succedentis navigationis praesidium certissimum, seu prudens
in bello imperator, victoris laudem potius quam insipiens quidam alius sibi de-
meriturus. Quorum omnium in re cuique perpetranda successus indeque orta

' Cf. DANEK 2022: 139.



